
حاجی مەكی )عەلیە فەندی( بوو. كۆچی دوایی كەســێك 
كــە زیاتــر لە نیو ســەدەی تەمەنی خۆی بۆ خزمەت كردنی 
هونەری كوردی و بزە خەندە خستنە سەر لێوانمان هەواڵێكی 
دڵتەزێنە بۆ هەموو لایەك، بروسكەی بەڕێز مسعود بارزانی 
سەرۆكی هەرێمی كوردستان بەم بۆنە خەمناكەوە لە ناخەوە 
دڵخۆشــی كردم كە كار بەدەســتان و بەرپرســانی ئەم هەرێمە 
لە ناخۆشــییەكانی هونەرمەندان و كەســوكاریاندا بەشــداری 
دەكەن، بەڵام لە هەمانكاتدا برینی من و دەیان هونەرمەندی 
ئــەم وڵاتــەی كولانــدەوە، چونكــە ئەگــەر تەنیــا كەســێكی 
بەرزی وەك حاجی مەكی بە نموونە بهێنینەوە، دەبینین ئەو 
هونەرمەندە هەموو تەمەنی خۆی بۆ خزمەتكردنی هونەری 
كوردی تەرخان كردووە و تەنیا ئەوەندە بەسە كە یەكەم كەس 
بوو لەسەر ئەركی خۆی بیرۆكەی یەكەم فیلمی سینەمایی 

لــە كۆتایی هەر ســاڵێك مــرۆڤ پێداچوونەوەیەكی خۆی و 
یادەوەرییەكانی ئەم ساڵە دەكات بە خۆشی و ناخۆشییەكانیەوە، 
بەتایبەتــی بــۆ هونەرمەندان كە خۆشــییەكانیان لە بەرهەم و 
چالاكــی هونەریــدا دەبیننەوە، لە ناخۆشییەكانیشــدا لەگەڵ 
میللــەت هاوبەشــن و زیاتریــش لــە خەڵكی ئاســایی درك بە 
ئێــش و ئازارەكانــی میللــەت دەكــەن و زۆر جاریــش خــەم و 
مەینەتەكانــی میللــەت دەبنــە زادەی بەرهەمــی هونــەری 

نایاب.
دوو ســاڵی رابــردوو بــە گشــتی بــۆ هونەرمەنــدان دەتوانیــن 
بــە ســاڵی بێ بەرهەمــی ناوببەین، هەرچەندە بە سوپاســەوە 
بەشێك لە هونەرمەندان خۆبەخشانە كاریان كرد و نەیانهێشت 
ئــەو كاروانە بوەســتێت، هەروەها ژمارەیەك هونەرمەندمان لە 
دەســتدا و بــۆ تــا هەتایــە ماڵئاواییــان لێكردیــن كــە دواییــن 

رێز گرتن و بروسكەیەكی پێویست
سەعدون یونس

و نیشــاندانی ئێــش و ئازارەكانــی خەڵك و چارەســەر كردنی 
گرفتــە كۆمەڵایەتییــەكان و پێداویســتیی ژیانــی رۆژانەی 
خەڵــك ئەمــەش ئەركێكــی ســەرەكی هونەرمەندانە كە خەڵك 
خۆیــان لــە رێــگای كارە هونەرییەكانیانــەوە ببیننــەوە و تــا 
راددەیەكــی زۆریــش هونەرمەنــدان لــەم ئەركەدا ســەركەوتوو 

بوون.
هەمیشــە هەندێــك نازنــاو خراوەتــە پاڵ كورد كە بە راســتی 
مایــەی نیگەرانــی و تێڕامانێكــی زۆرە و پێداچوونەوەیەكی 
وردی پێویستە وەك )خۆخۆر، بێگانەپەرست، مردووپەرست( 
و زۆر نازناوی دیكەش كە مرۆڤ رووی نییە باسیان بكات، 
ئــەوەی زیاتر هونەرمەندان پێوەی دەناڵێنن بێگانەپەرســتی و 
مردووپەرست. من نامەوێ كەس بێگانەپەرستی بە وشەیەكی 
وا لێــك بداتــەوە كە ئێمە حــەز بكەین وڵاتمان داگیر بكرێت، 
یان بێگانە بەســەرماندا دەســەڵاتی هەبێت، چونكە هەمیشە 
كــورد خەباتــی كردووە دژی بێگانە، بەڵام ئەگەر ئێســتا لە 
هــەر گۆرانیبێژێكــی ئــەم وڵاتە بپرســی وەزعــی گۆرانی و 
موزیك چۆنە؟ بێ یەك و دوو دەڵێ لەبەر هونەرمەندە تورك 
و عەرەب و فارسەكان كەس ئاگای لە ئێمە نەماوە و ئەگەر 
دوو وشەی سەقەتی كوردیش گۆرانییەك بڵێ ئەوا دەست بە 

سەما كردن دەكەین بۆیان ئا ئەوەیە بێگانە پەرستی.
كــە هونەرمەندێك ماڵئاوایی هەمیشــەییمان لێدەكات، ئیدی 
بــە بروســكەی  شاشــەی تیڤــی و لاپــەڕەی رۆژنامــەكان 
ماتەمینی و وشەی رێز كراو و پیاهەڵدانی ئەو هونەرمەندانە 
پــڕ دەبێتــەوە و بــۆ چەند رۆژێك بە پانی و درێژی و وێنەی 
نــوێ و كۆنــی ئــەو هونەرمەندانــە هەموو میدیــاكان داگیر 
دەكات، لــە كاتێكــدا ئەو هونەرمەندە كــە چەند رۆژێك پێش 
ئەو وشانەی رەنگە لەسەر مەرگ بووبێت و هەموو ئەوانەی 
پێیــان هەڵدەگــوت دەیانزانی كە بارودۆخی چۆنە، بەڵام هەر 
بــە خەیاڵیشــیاندا نەدەهــات و بێگومان ئەمــەش جۆرێكە لە 

جۆرە هەرە باوەكانی مردووپەرستی.
كارەكــەی  دڵــەوە  لــە  ئــەوەی  راســتەقینەی  هونەرمەنــدی 
خۆشــدەوێت هــەوڵ دەدەن بــە هــەر شــێوەیەك بێــت كەلتــوور 
نەتەوەكەیان بە جیهان نیشــان بدەن لە هەمان كاتدا خزمەتێك 
پێشكەش بە گەل و وڵات بكەن و خەمەكانی خەڵك لە رێگای 
گۆرانی و و موزیك و دراما و فیلم و شانۆ و تابلۆكانیانەوە 
بخەنــەروو و دەســەڵاتدارانی لــێ ئــاگادار بكەنــەوە، ئــەوەی 
ئاشكراشــەوە هــەر میللەتێــك خــاوەن كەلتوورێكــی زینــدوو 
نەبێت ژیانی خۆیشی دەكەوێتە مەترسی و هەڕەشەوە، بۆیە 
پێویســتە دەســەڵاتداران بە جــددی بیر لە زینــدوو كردنەوەی 
كەلتــووری كــوردی بكەنــەوە و ئەگــەر كەســانێك بــە نــاوی 
كەرتی تایبەتیشــەوە هونەرمەندانی بیانی بهێننە كوردستان، 
دەبێ چەند مەرجێك دابنێن هەر كەسێك بە ئارەزووی خۆی 
نەچــی كۆمەڵێــك كەســی بیانی بە نــاوی هونــەرەوە بهێنی 
ئاهەنگ ساز بكەن و پارەی ئەم وڵاتە ببەنە دەرەوە، هەروەها 
دەبێ ماندوو بوونی هونەرمەندان ئەو كاتە لەبەرچاو بگیرێ 
كە زیندووە و خۆی هەســت بكات كە خزمەتێكی پێشــكەش 

كردووە، نەك دوای مردنی دنیای بۆ بڕازێننەوە.

كوردی بەناوی )نێرگز بووكی كوردســتان( كردە واقعێك كە 
رەنگــە بــۆ زۆرێــك لــە ئێمە خەون بــوو، هەروەها لــە قۆناغە 
ســەخت و دژوارەكانــی مێــژووی كــورد لەســەردەمی پێــش 
هاتنی رژێمی بەعس و دوای هاتنی بەعس كە ناخۆشترین 
رۆژەكانی میللەتی كورد لە باشووری كوردستان دادەنرێت و 
تا رووخانی بەعس و ئازادكردنی كوردســتان و دامەزراندنی 
پەرلەمــان و حكومەتــی هەرێمــی كوردســتان، بێگومــان لــە 
ســەردەمی شــۆڕش و پارتیزانی و شــەڕی شاخیشدا حەجی 

مەكی رۆڵی خۆی بینیوە و نەوەستاوە لە كار كردن.
ئەوەی بە لای ئێمەی هونەرمەندەوە گرنگ بوو حاجی مەكی 
و زۆر هونەرمەنــدی تریــش دوای دامەزراندنــی دەســەڵاتی 
كــوردی چاوەڕێــی ئەوەیان دەكرد برەو بە كارە هونەرییەكانی 
خۆیــان بــدەن، چونكــە بازدانێــك بــوو لە قۆناغــی دەربڕینی 
هەستی ناخی خۆیان بە هێما و رەمز و وشەی خوازراوەوە بۆ 
قۆناغ و ســەردەمێكی نوێ كە بە ئاشــكرا ناوی كوردســتان 
و رەمــز و ســەركردە و وڵات و داگیركــەران بهێنــن دواتریــش 
لە هونەری شۆڕشگێڕییەوە پڕژانە نێو بابەتی كۆمەڵایەتی 



ژمارە )1058(  562016/1/18

ری
ونە
ه

بەشــێكی زۆر لــە ئەكتەرانــی هۆڵیــۆد ژیانی هاوســەرییان پێكهێناوە كــە هەندێكیان پێوەندییان بــەردەوام دەبێت 
و هەندێكیشــیان جیادەبنــەوە و هەندێكــی دیكەشــیان بــەر لــەوەی بچنــە نێــو ژیانــی هاوســەرێتییەوە لە ماوەی 
دەستگیرانیدا جیادەبنەوە، ساڵانەش لە كۆتایی ساڵدا رۆژنامە و گۆڤارە تایبەتەكانی ئەم بوارە لیستی ئەو 
ئەكتەرانە بڵاودەكەنەوە كە لە ساڵی رابردوودا جیابوونەتەوە، لە ساڵی 2015 شدا ژمارەیەك ئەكتەری 
هۆڵیــۆد جیابوونــەوەی خۆیــان راگەیاند كە هەندێكیان ماوەیەكی زۆریش بە یەكەوە بوون گرنگترین 

ئەو ئەكتەر و ناودارانەی كە لە 2015 دا جیابوونەوە ئەمانە بوون:
چارلێــز تیــرۆن و شــۆن بیــن: دوای ســاڵ و نیوێــك لــە پێوەنــدی دەســتگیرانی جیابوونــەوەی   -
خۆیــان راگەیانــد و ئەمــەش بــە دەستپێشــخەری تیــرۆن خۆی بــووە دوای ئــەوەی رایگەیاند كە 
پێوەندییەكەیــان هیــچ خۆشەویســتییەكی تێدا بەدی ناكرێ و ناگونجێــن بۆیە جیابوونەوەیان پێ 

باشتر بوو.
- كۆرتنی كارداشیان و سكۆت دیسیك: ئەوانیش جیابوونەتەوە هەرچەندە چەند هەواڵێك باس 
لەوە دەكەن كە بگەڕێنەوە و ئاشت ببنەوە، بەڵام كۆرتنی رایگەیاند دوای ئاشكرابوونی 

خیانەتی هاوسەرەكەی بە هیچ شێوەیەك ئامادە نییە لەگەڵی ئاشت ببێتەوە.
بــن ئەفلیــك و جنیڤــەر گارنــەر: جیابوونــەوەی ئەمانە مایەی شــۆك بوو، چونكە   -
مــاوەی دە ســاڵ ژیانێكــی ســەقامگیریان بەســەر بــرد و خاوەنی ســێ منداڵن، بۆیە 
دوای جیابوونەوەشــیان بەیاننامەیەكیــان بڵاوكــردەوە و تێیــدا رایانگەیانــد كە لە پێناو 

منداڵەكانیان لە هەمان خانوودا بە یەكەوە دەژین.
- ئیمــا ســتۆن و ئەنــدرۆ گارفیلــد: دوای چوار ســاڵ پێوەندیی هاوســەریی نێوانیان 
كــە بــە بەشــداری كردنیان لە فیلمی ســپایدەرمان دەســتیپێكرد، جیابوونــەوەی خۆیان 
راگەیانــد، بــەڵام چەنــد ســەرچاوەیەكی نزیك لە هــەردوو لا رایانگەیانــد كە پێوەندیی 

هاوڕێیەتیی نێوانیان ماوە.

ئەوانەی لە ساڵی 2015 جیابوونەوە

بروك شێلدز
 لە نەخۆشی تۆقیوە

خانمە ئەكتەری هۆڵیۆد برۆك شــێلدز رایگەیاند زۆر جار مرۆڤ هەندێك كار لە تەمەنی زوویدا ئەنجام دەدات، یان هەوڵ دەدات كە خۆی 
لێــی دوور بخاتــەوە، جــا لەبــەر هــەر هۆكارێــك بێت، پێیوایە ئەمە كارێكی باشــە، بەڵام لە كۆتاییدا ئەنجامەكان دوور لە پێشــبینییەكانی زۆر 

پێچەوانە دەردەچن.
برۆك شــێلدز هەروەها دەڵێ: من لە تەمەنی گەنجی و هەرزەكاریدا زۆر كارم ئەنجامداوە كە پێموابوو باشــە بۆ تەندروســتی و جوانیم، لەوانە 
تا تەمەنی 22 ساڵی من كچ بووم و هیچ پێوەندییەكی سێكسیم نەبوو لەگەڵ كەس، ئەمەش تا راددەیەك زیانی پێگەیاندم، چونكە پێوەندیم 
لەگــەڵ خــودی خــۆم بەهێزتــر دەبوو و جەســتم زۆر جوانتر دەبوو و كێشیشــم زیاد نەدەبوو، هەر دەربارەی ئــەو هەڵانە برۆك دەڵێ: لە گەنجیدا 
خۆم زۆر دەدایە بەر تیشــكی خۆر بۆ ئەوەی پێســتم رەنگی برۆنزی بێت، بەڵام دواتر پزیشــكان پێیان راگەیاندم كە لەبەر زۆر خۆدانە بەر 
تیشكی خۆر ئەگەری تووشبوونم بە نەخۆشی شێرپەنجە زۆرە، بەتایبەتی دوای دەركەوتنی چەند پەڵەیەك لەسەر پێستم، ئەو هەواڵەی 
پزیشــكان تووشــی ترس و دڵەڕاوكێیەكی زۆری كردم، چونكە پشــكنینەكان دەریانخســت ئەوەی لەسەر پێستم دۆزراتەوە، قۆناغەكانی 

پێش دەركەوتنی راستەوخۆی شێرپەنجەیە.
 شێلدز زیاتر دەڵێ: دوای ئەمە بڕیارم دا بە هیچ شێوەیەك لە كەناری دەریا نزیك نەبمەوە وەك كردارێكی خۆپارێزی لە شێرپەنجە، 
چونكە من لەو نەخۆشــییە تۆقیوم و ئێســتا لە جیاتی بچمە كەناری دەریاكان لەگەڵ چەند هاوڕێیەكم لەســەر بانی شــوققەكەم 

ئەگەر حەزمان كرد، خۆمان دەدەینە بەر تیشكی خۆر.

بەشێكی زۆری سیناریۆی فیلمەكانی بۆڵیۆد باس لە 
خۆشەویستی و عەشق دەكات، تەنانەت ئەگەر فیلمەكە 
لە رووداوێكی مێژوویی و راســتەقینە وەرگیرابێت، یان 
باس لە زوڵم و ســتەم و كێشــە كۆمەڵایەتییە زۆرەكانی 

كۆمەڵگەی هیندیش بكات، ئەوا عەشــق و ئەڤین بەشــی 
ســەرەكی رووداوەكانی فیلمەكە پێكدەهێنێت و دەبێتە هۆی 

سەركەوتنی فیلمەكە لە هەموو روویەكەوە.
بۆیــە بــە دەگمــەن ئەكتەری هیندی هەیە لــە هەردوو رەگەز 
كە رۆڵی خۆشەویســتییان پێ نەســپێردرابێت. بیباشــا باســۆ 
یەكێكــە لــەو ئەكتەرانەی كــە كەمترین رۆڵی خۆشەویســتی 
بینیــوە لــە فیلمەكانــی و لــەم بارەیەوە دەڵێ: راســتە من وەك 
كچە ئەكتەرەكانی دیكە ئەم جۆرە رۆڵانەم نەبینیوە، تا ئێستا 
لــە دوو فیلــم رۆڵــم بینیوە رۆڵەكانیش ئاســایی بوون، چونكە 
من زۆر رقم لەو سیناریۆیانەیە كە باس لە خۆشەویستییەكی 
منداڵانە دەكەن و پێموایە بێزار بووین لەم جۆرە خۆشەویستییە، 
ئێمە پێویســتیمان بە چیرۆكی خۆشەویســتییەكی پێگەیشتوو 
و تــەواو هەیــە، بەتایبەتــی ئــەو ســیناریۆیانەی بــاس لــە 

خۆیشەویستیی پاكی نێوان كوڕ و كچێكی لادێی دەكات.
لە بارەی ترسی لە دەركەوتن بەرامبەر بە ئەستێرەی سینەمایی 
ئەمیتاب باتشــان، باســۆ دەڵێ: ئەوەی راســتی بێت، لە هەموو 

رۆڵەكان كاتێك بەرامبەر هەر ئەكتەرێك دەوەســتم هەســت بە 
دڵەڕاوكــێ دەكــەم، بــەڵام ئەگەر ئەم ئەكتەرە كەســێكی 

وەك ئەمیتــاب باتشــان بێــت كە هەمــوو ئەكتەرێك 
خــەون بــەوەوە دەبینێت رۆڵــی لەگەڵدا ببینێت، 

بێگومــان تــرس و دڵەڕاوكــێ زیاتر دەبێت، 
دوور نییە لە هۆش خۆم بچم، بۆیە پێش 

دەستپێكردنی وێنەگرتن، ئەمەی پێ 
رادەگەیەنــم، من خۆم بە بەختەوەر 

دەزانــم كە بەرامبەر بەم مرۆڤە 
و  ببینــم  رۆڵ  گەورەیــە 

كارەوە  بــەو  شــانازیش 
دەكەم.

بیباشا باسۆ:
لەگەڵ ئەمیتاب تووشی 

دڵەڕاوكێ دەبم

شەیما قاسم شاجوانی 2015ی عێراق:

وجــدان بورهانەددیــن لــە ســاڵی 1972 بــە نوێنەرایەتی عێراق بەشــداری لە 
پێشــبڕكێی شــاجوانی گەردوون كرد كە لە وڵاتی پۆرتوریكۆ ئەنجامدرا و 
لــەو كاتــەوە تا ســاڵی 2015 نە پێشــڕكێی شــاجوانی عێــراق ئەنجامدراوە، 
نــە كەســیش بــە نوێنەرایەتــی عێراق بەشــداری لــەو پێشــبڕكێیەدا كردووە، 
بــەڵام لە رۆژی شــەممە 19-12-2015، بــە ئامادەبوونی باڵیۆزی چەند 
وڵاتێكــی عەرەبــی و بیانــی و نوێنــەری وەزارەتــی رۆشــنبیری عێــراق و 
چەندین كەســایەتی رۆشــنبیری و هونەری، دامەزراوەی كەلتووری مەدا 
بۆ یەكەمجار و پاش زیاتر لە 40 ســاڵ لە عێراقدا بەشــێوەیەكی فەرمی 
مەڕاســیمی هەڵبژاردنی شــاجوانی عێراقی لە بەغدا ئەنجامدا، سەرەتا 
10 نــاوی خۆیــان تۆمــار كــرد بــۆ بەشــداریكردن، بــەڵام بــە هۆی 
تووڕەبوونــی چەنــد پیاوێكــی ئایینی كە پێشــبڕكێكەیان 
بە دوور لە رەوشــت وەســف كرد و بەهۆی هەڕەشــەی 
كوشــتن لە كچە بەشــداربووەكان دووانیان كشــانەوە 
و تەنیــا حــەوت كــچ مانەوە و لــە كۆتاییدا كچە 
كوردێكــی كەركــووك بــە نــاوی شــەیما قاســم بە 

شاجوانی عێراقی بۆ ساڵی 2015 هەڵبژێردرا.

كوردستان 
ئارامیم پێ دەبەخشیت

لــە زانكــۆی  شــەیما لەدایكبــووی ســاڵی 1995 و قوتابییــە 
كەركــووك. هــەر لە منداڵییەوە خەونی بــەوەوە دەبینی رۆژێك لە 
رۆژان تاجی شاجوانی لەسەر بكات، هەرچەندە وەك ئاماژەی بۆ 
دەكات ســەرەتا خانەوادەكەی رازی نەبوون بە بەشــداریكردنی لەو 
پێشــبڕكێیە، بەڵام دوای هەوڵدانێكی زۆر بنەماڵەكەی رێگەیان 
داوە بەشــداری بــكات. شــەیما لــە رێگای تــۆڕی كۆمەڵایەتی 
فەیســبووكەوە، توانــی نــاوی خــۆی تۆمــار بــكات و خەونــی 
منداڵیی بكاتە راســتی و دوای بەشــداریكردنی تاجی شاجوانی 
عێراقــی لەســەر نــا و دوای زیاتــر لــە 40 ســاڵ بــووە بــە یەكەم 

شاجوانی عێراق.
شەیما ئاماژە بەوە دەكات كوردستانی زۆر خۆشدەوێت و بە نیازە 
لــە نزیكەوە ســەردانی كوردســتان بــكات، چونكە لەو كوردســتان 
هەســت بــە خۆشــی و ئارامــی دەكات و درەبــارەی پێشــبڕكێی 
شاجوانی كوردستانیش دەڵێ: كە لە كاتی سازكردنی پێشبڕكێی 
شــاجوانی كوردســتان حەزی دەكرد بەشــداری بكات، بەڵام لەبەر 
چەنــد هۆكارێكــی تایبــەت نەیتوانی ئەو خەونەی لە كوردســتان 
بهێنێتــە دی، ســەرەڕای ئەمــەش بــەردەوام بــوو لــە كار كردن بە 
هێنانەدیــی خەونەكــەی و كاری لــەم پێنــاوەدا كــرد و گوێــی بە 
هیچ دەنگۆی و هەڕەشەیەك نەدا كە ببێتە هۆی ئەوەی ساردی 
بكاتەوە، یان بیترســێنێت و بیوەســتێنێت لە كاركردن بۆ گەیشــتن 

بەو هیوا و ئامانجانەی بۆ خۆی دایناوە. 
یەكێك لە گەورەترین كێشەكان كە ئێستا رووبەڕووی عێراق بۆتەوە 
بریتییە لە بوونی ژمارەیەكی زۆر ئاوارەی ناوخۆ كە لەو شوێنی 
شــەڕ و پشــێوی تێدایــە روویان لــە هەرێمی كوردســتان كردووە و 
بەپێی چەند ئامارێكی تایبەتی ئاژانسەكانی یوئێن و رێكخراوە 
خێرخوازییەكان ژمارەی ئاوارەكان خۆی لە 3 ملیۆن كەس دەدات 
بۆیە یەكێك لە كارە سەرەكییەكانی شاجوانی عێراق بریتی دەبێت 
لە گرنگیدان بە ئاوارەكان و لەم بوارەوە دەڵێ: پڕۆژەو بەرنامەی 
من بەشێكی زۆر تایبەت دەبێت بە گەیاندنی هاوكاری ودەنگی 
ئــاوارەكان بــۆ لایەنــی بەرپــرس، لــە نێــو ئاوارەكانیشــدا دەمەوێ 
گرنگییەكــی زۆر بــە هــاوكاری كردنی منداڵە ئــاوارەكان بكەم، 
بەتایبەتــی بــۆ ئــەوەی بتوانن درێژە بە خوێندن بدەن و دواڕۆژیان 
نەفەوتێت، چونكە منداڵ داهاتووی ئەم وڵاتەن و وڵات لەســەر 
دەســتی ئــەوان بنیاد دەنرێتــەوە، وەك دیارە بەشــێكی زۆر منداڵە 
ئاوارەكان بەهۆی بارودۆخی تایبەتی خۆیان لە خوێندن دابڕاون، 
زۆر لــە شــاجوانەكانی وڵاتــان بەتایبەتــی وڵاتانــی رۆژهەڵاتی 

ناوەڕاست كار بۆ پاراستنی مافی ئافرەتان دەكەن بۆیە منیش 
هــاوكات لەگــەڵ ئــاوارە و منــداڵان كار بــۆ پاراســتنی 

بــە  دژ  توندوتیــژی  نەهێشــتنی  و  ئافــرەت  مافــی 
ئافرەتان دەكەم.

دەربــارەی داهاتــووی بەتایبەتــی كە ئێســتا بۆتــە یەكێك لە 
كەسایەتییە ناودارەكانی عێراق و ناوچەكەش و لەم بارەیەوە دەڵێ: 
كاتێــك تاجــی شــاجوانیم لەســەر كرد هەســتم كرد كــە خەونەكەم 
هاتەدی، بەڵام هاتنەدیی ئەو خەونە چەند ئەركێكی دیكەشم بۆ 
زیاد دەكات و پێویســتە پەیامێكم هەبێت كە ئاراســتەی جیهانی 
بكــەم، بەتایبەتــی كە ئێســتا عێراق بە ناخۆشــترین و ســەختترین 
ســاتەكانی تێپــەڕ دەبێــت و گەلی عێــراق تووشــی بارودۆخێكی 
ناهەموار دژوار بوونەتەوە لە هەموو بوارەكاندا، هیوادارم ئارامی 
و ســەقامگیری بۆ عێراق بگەڕێتەوە و یەكســانی نێوان ئافرەت 

و پیــاو لــە عێراقــدا بێتــە ئاراوە و ئافرەتانیش بەشــداری بكەن لە 
بونیادنانەوەی وڵات و پێشخستنی، چونكە ئێمە لە كۆمەڵگەیەكی 
پیاوسالاریدا دەژین، پێویستە تێروانین و بیرۆكەی خەڵك بەرامبەر 
ئافــرەت بگۆڕێــت و ئــاوارەكان وكۆچبەرەكان بگەڕێنــەوە جێگاو 

شوێنی خۆیان.
ســاڵانە شــاجوانی هەر وڵاتێك بەشداری لە پێشبڕكێی شاجوانی 
جیهان دەكات لە ساڵی داهاتوودا، شەیماش خۆی ئامادە دەكات 
كە لەم ســاڵدا بەشــداری لە پێشــبڕكێی شاجوانی جیهاندا بكات، 
بــەڵام ئــەم پێشــبڕكێیە جیــاوازە لەوەی لــە هەر وڵاتێكــدا ئەنجام 
دەدرێــت و چەنــد مەرجێكــی تایبەتــی هەیە بۆ خــۆ كاندیدكردن 

لەوانــە لەبەركردنــی جلــی نیمچــەڕووت واتە جلــی مەلەوانی 
وســەردەریا، بــەڵام ئایــا شــەیما بــەم مەرجانــە رازی دەبێت، 
لــەم بارەیــەوە دەڵــێ: وەك گوتــم یەكێــك لــەو خەونەكانــم 
ئــەوە بــوو تاجی شــاجوانی لەســەر بكــەم و ئــەو خەونەم 
هاتــەدی، بۆیــە بــە دڵنیاییــەوە بــە نیازم بەشــداری لە 
پێشــبڕكێی شــاجوانی جیهاندا دەكەم و ســەبارەت بە 
مەرجــە تایبەتەكان دەكــەم بە گوێرەی زانیارییەكانم 
لە ســاڵی داهاتوو ئەو مەرجە تایبەتانە بەتایبەتی 
لەبــەر كردنــی جلوبەرگــی ســەر دەریــا و رووت بۆ 
هەمــوو بەشــداربووان پەیــڕەو ناكــەن و رەچــاوی 
تایبەتمەنــدی چەنــد وڵاتێــك دەكەن، بــەڵام ئەگەر 
ئــەوان ســووربوون لەســەر ئــەوەی بەجلــی مەلەوانی 

دەركەوم، من ئەوە قبووڵ ناكەم و دەكشێمەوە، چونكە 
ئێمە وڵاتێكی موسڵمانین و ئەم جۆرە مەرجانە قبووڵ 

ناكرێت، هەروەها كۆمەڵگەش ئەمە قبووڵ ناكات، منیش 
نامەوێــت لــە دابونەریتــی كۆمەڵگەی خۆم 

لابــدەم، ئامادەش نیم لە پێناو لەســەر 
نانــی تاجــی شــاجوانی جیهــان و 
پێشــبڕكێیە  لــەو  بەشــداریكردن 
خۆم رووت بكەمەوە، هەرچەندە 
بڕوام بە ئازادی بیروڕا هەیە، 

بــەڵام ئــەم كارە قبووڵ 
ناكەم.

